
Inngangur 
Frá árinu 2007 hefur staðið yfir vöktun á lífríki og vatnsgæðum Þingvallavatns. Forsvarsaðilar 

verkefnisins eru Umhverfisstofnun, Landsvirkjun, Orkuveita Reykjavíkur og Þjóðgarðurinn á 

Þingvöllum. Um er að ræða sýnatökur og mælingar nokkrum sinnum á ári og hefur Náttúrufræðistofa 

Kópavogs sinnt þeim hluta sem snýr að vöktun á lífríki ásamt efna- og eðlisþáttum í vatnsbol. 

Hugtakið vöktun felur í sér að fylgst er ítrekað og á samræmdan hátt með sömu þáttum yfir langt 

tímabil. Langtíma gagnaseríur, á borð við afurðir þessa verkefnis, eru fremur fágætar og verður 

verðmæti þeirra því meira eftir því sem þær spanna fleiri ár. Gögn sem aflað hefur verið í þessari 

vöktun ná m.a. yfir vatnshita sem mældur er með hitasíritum. Er þeim komið fyrir á dýptarsniði frá 

yfirborði og niður á 40 metra dýpi og skrá vatnshita á klukkustundar fresti. Þau gögn eru nú þegar 

orðin einstök á landsvísu þó að mælingarnar hafi ekki hafist fyrr en árið 2010. 

Vöktun Náttúrufræðistofu Kópavogs hefur beinst að nokkrum meginþáttum í svifvist Þingvallavatns. 

Sjónum hefur verið beint að eftirfarandi; svifþörungum sem eru frumframleiðendur í vatnsbolnum, 

hinum smásæju þyrildýrum sem standa neðst í vistkerfinu, sviflægum krabbadýrum sem nýta 

framleiðslu þörunganna og loks að murtunni sem er stærsti bleikjustofn vatnsins og lifir að mestu á 

sviflægum krabbadýrum. Til viðbótar hefur verið safnað upplýsingum um ólífræna þætti eins og 

sýrustig og leiðni vatnsins, auk vatnshitans. Saman mynda þessir þættir helstu áhrifavalda í vistkerfi 

Þingvallavatns, en þeir geta verið háðir utanaðkomandi áhrifum og aðstæðum svo sem aðflutningi 

næringarefna, veðurfari og loftslagi. 

Í upphafi vöktunarinnar fór samhliða sýnataka fram á þremur stöðvum í vatninu sem settar voru 

niður eftir lengdarási vatnsins. Þar sem stöðvarnar endurspegla vel hver aðra var sjónum beint að 

einni stöð, stöð 2 eða miðstöðinni, eftir fyrstu þrjú árin. Árið 2015 fór aftur fram samhliða sýnataka á 

tveimur syðri stöðvunum í þeim tilgangi að færa sýnatökustöðina sunnar í vatnið þar sem meira dýpi 

er. Var það gert til að fylgjast með dreifingu lífvera neðan 40 metra dýpis, en botndýpið á miðstöðinni 

er 43 metrar á syðstu stöðinni er botndýpið um 80 metrar. 

Verkefnið hefur þróast nokkuð í tímans rás og mun væntanlega gera það áfram, enda vekja 

fyrirliggjandi niðurstöður upp spurningar, jafnframt því að varpa nýju ljósi á aðstæður í vatninu. 

Þannig kalla niðurstöður mælinga á magni blaðgrænu í svifi á svör sem einungis er hægt að svara með 

beinum mælingum á frumframleiðni svifþörunga. Jafnframt hafa vaknað spurningar um stöðu 

kransþörungabeltis vatnsins í tíma og rúmi, svo dæmi séu tekin. 

Fram til þessa hafa niðurstöður verið gefnar út í árlegum skýrslum, þ.e. fyrir árin 2007–2014 og er hér 

með vísað til þeirra varðandi aðferðalýsingar, meðhöndlun og úrvinnslu sýna, en skýrslurnar er að 

finna á heimasíðu Náttúrufræðistofu Kópavogs http://www.natkop.is/utgefid/page.asp?ID=470. Að 

auki kom út samantektarskýrsla fyrir fimm fyrstu ár vöktunarinnar (Hilmar Malmquist o.fl. 2012b). Nú 

hefur hins vegar verið ákveðið að hverfa frá því að gefa út ítarlegar skýrslur árlega og ákveðið að 

beina kröftum fremur að myndrænum samanburði og framsetningu sem hentar betur til halda utan 

um niðurstöður vöktunar og að kynna þær á almennum vettvangi. Í samstarfi Náttúrufræðistofunnar, 

Umhverfisstofnunar og Þjóðgarðsins á Þingvöllum er unnið að því að finna hentugan vettvang til að 

http://www.natkop.is/utgefid/page.asp?ID=470

halda utan um og birta niðurstöður þessa verkefnis til framtíðar. Hér á eftir er að finna helstu 

niðurstöður ársins 2015 ásamt niðurstöðum fyrri ára til samanburðar. 

Framkvæmd vöktunarinnar var með hefðbundnum hætti árið 2015, en til viðbótar var sýnataka keyrð 

samhliða á stöð 3, sem er sunnar í vatninu þar sem sýni voru tekin niður á 65 metra dýpi. Þá var bætt 

við ljósmælingum á dýptarsniði en úrvinnsla hefur ekki farið fram. Farnar voru fjórar ferðir til 

mælinga og sýnatöku, 22. maí, 2. júlí, 1. september og 26. október 2015. 

Helstu niðurstöður árið 2015 

Sjóndýpi og blaðgræna-a 

Sjóndýpi mældist á bilinu 7,0-16,3 metrar og er mælingin frá 1. september þeirra hæst og sú eina sem 

skilur sig teljandi frá mælingum undanfarinna ára. 

 

1. mynd. Sjóndýpi í metrum á stöð 2 í Þingvallavatni. Samanburður hvers mánaðar milli ára á vöktunartímabilinu. 

 2. mynd. Sjóndýpi í metrum á stöð 2 í Þingvallavatni. Samanburður mánaða innan hvers árs á vöktunartímabilinu. 

 

Þegar litið er til mælinga á blaðgrænu-a sést afar svipuð mynd og undanfarin ár þar sem magn 

blaðgrænu er lægst í júlí og ágúst/september. Hausttoppur kemur vel fram í október 2015 og er í 

líkingu við það sem mældist í sama mánuði árin 2007 og 2008. Þessi sveifla getur stafað af því að 

haustframleiðsla svifþörunga fer af stað á mismunandi tíma frá ári til árs. 

 

3. mynd. Magn blaðgrænu í maí, júlí, ágúst og október á vöktunartímabilinu. Um er að ræða meðaltal 5 mælinga 

af mismunandi dýpi (1, 5, 10, 25 og 35 m dýpi) ásamt staðalskekkju (SE). 

Ef magn blaðgrænu-a á stöð 2 er skoðað m.t.t. dýpis og árstíma árið 2015 sést að það er afar svipað á 

mismunandi dýpi að vori og hausti, en yfir sumarið kemur fram munur á þann veg að meiri 

blaðgrænu er að finna á 25 og 35 m dýpi en ofan. Þetta er í góðu samræmi við niðurstöður fyrri ára. 

 

4. mynd. Magn blaðgrænu á hverju dýpi á stöð 2 (1, 5, 10, 25 og 35 m dýpi) ásamt útfalli árið 2015. 

Þegar magn blaðgrænu á stöð 3 er skoðað til samanburðar sést svipuð mynd, en á stöðinni er 

blaðgræna mæld á sama dýpi dýpi og á stöð 2 að viðbættu 45, 55 og 65 m dýpi. Sérstaka athygli 

vekur afar hátt gildi á 65 metra dýpi þann 1. september og er skýring á því ekki á reiðum höndum að 

svo stöddu. 

 

5. mynd. Magn blaðgrænu á hverju dýpi á stöð 3 (1, 5, 10, 25, 35, 45, 55 og 65 m dýpi) árið 2015. 

Sviflæg krabbadýr 

Fjöldi krabbaflóa í svifi virðist vera með minna móti árið 2015. Fjöldi ranaflóa hefur verið 

allsveiflukenndur milli ára, náði lágmarki 2010, fór síðan vaxandi og hefur verið á niðurleið frá 

hámarkinu 2013. Sambærilegar sveiflur sjást ekki hjá halafló. 

 

6. mynd. Fjöldi svifdýra (ranaflóa og halaflóa) í 10 lítrum á hverju dýpi á stöð 2 (1, 5, 10, 25 og 35 m dýpi). Um er 

að ræða meðaltal fjögurra mælinga á hverju dýpi (í maí, júlí, ágúst og október) ásamt staðalskekkju (SE). 

Halafló (Daphnia galeata)

 2008  2009  2010  2011  2012  2013 2014 2015

M
e

ð
a

lf
jö

ld
i 
d

ý
ra

 í
 1

0
 l

0

20

40

60

80

100

120

140

160

180

1 m 

5 m 

10 m 

25 m 

35 m 



6 
 

Þegar litið er til árfætlna virðist vera lítilsháttar sveifla í fjölda svifdíla, ekki ósvipað og hjá ranafló, þ.e. 

með lágmarki 2010 og 2011. Athyglisvert er að yfir tímabilið helst fjöldi á 10 m dýpi allstöðugur. 

Þessu er hins vegar öfugt farið hjá augndíli þar sem fjöldi þeirra var áberandi mestur 2010 og 2011. 

Augndílið sýnir einnig annað dýptarmynstur en hin svifkrabbadýrin þar sem þeim fjölgar með auknu 

dýpi. 

 

7. mynd. Fjöldi svifdýra (svifdíla og augndíla) í 10 lítrum á hverju dýpi á stöð 2 (1, 5, 10, 25 og 35 m dýpi). Um er 

að ræða meðaltal fjögurra mælinga á hverju dýpi (í maí, júlí, ágúst og október) ásamt staðalskekkju (SE). 

Augndíli (Cyclopoidae)

Þegar dreifing sviflægra krabbadýra er skoðuð eftir vatnsdýpi sést að mestan þéttleika er að finna á 

10 m dýpi. Þetta á við á báðum stöðvum árið 2015. Eftirtektarvert er að fjöldinn er svipaður á 35–65 

m dýpi á stöð 3 og í raun eru það einungis á 1 og 10 m dýpi sem fjöldi dýra sker sig verulega úr. 

 

8. mynd. Fjöldi sviflægra krabbadýra í 10 lítrum á hverju dýpi á stöð 2 (1, 5, 10, 25 og 35 m dýpi) og stöð 3 (1, 5, 

10, 25, 35, 45, 55 og 65 m dýpi) árið 2015. Um er að ræða meðaltal fjögurra mælinga (í maí, júlí, ágúst og 

október) ásamt staðalskekkju (SE). 

 

Þyrildýr 

Þyrildýr eru um margt áhugaverður hópur sem oft er litið framhjá, m.a. sökum smæðar. Í þessari 

vöktun hefur helstu hópum þeirra verið fylgt eftir. Nokkuð er um sveiflur í fjölda milli ára en jafnframt 

er ljóst að sveiflur hópanna fylgjast ekki allar að. 

9. mynd. Fjöldi þyrildýra (fjaðraþyrlna og spjótþyrlna) í 10 lítrum á hverju dýpi á stöð 2 (1, 5, 10, 25 og 35 m 

dýpi). Um er að ræða meðaltal fjögurra mælinga á hverju dýpi (í maí, júlí, ágúst og október) ásamt staðalskekkju 

(SE). 

 

Fjarðraþyrla (Polyarthra tegundir)

Spjótþyrla (Filinia terminalis)

10. mynd. Fjöldi þyrildýra (sólþyrlna og spaðaþyrlna) í 10 lítrum á hverju dýpi á stöð 2 (1, 5, 10, 25 og 35 m dýpi). 

Um er að ræða meðaltal fjögurra mælinga á hverju dýpi (í maí, júlí, ágúst og október) ásamt staðalskekkju (SE). 

 

Eftirtektarvert er að skoða þá þróun sem hefur átt sér stað í þéttleika spjótþyrlu, en henni virðist hafa 

fjölgað og þá sérstaklega á 35 m dýpi. Þetta er tegund sem þekkt er úr allskyns gerðum vatna, einnig 

er þekkt að hún finnist í dýpri lögum vatna (hypolimnion) (http://eol.org/pages/1061849/data). Ljóst 

er að full ástæða er til að gefa vistfræði þessara smáu dýra gaum, en þau sem skipa sér í neðstu þrep 

vistkerfis Þingvallavatns. 

Spaðaþyrla (Keratella cochlearis)

Fjöldi þyrildýra eftir dýpi er frábrugðinn krabbadýrunum. Þyrildýrin er gjarnan að finna í háum 

þéttleika á 35 m dýpi á stöð 2 og á stöð 3 virðast þau dreifast nokkuð álíka niður eftir vatnssúlunni allt 

niður á 65 metra dýpi þar sem þéttleiki þeirra er mestur. Minnstur er þéttleikinn á eins metra dýpi á 

báðum stöðvum. 

 

11. mynd. Fjöldi þyrildýra í 10 lítrum á hverju dýpi á stöð 2 (1, 5, 10, 25 og 35 m dýpi) og stöð 3 (1, 5, 10, 25 35, 

45, 55 og 65 m dýpi) árið 2015. Um er að ræða meðaltal fjögurra mælinga (í maí, júlí, ágúst og október) ásamt 

staðalskekkju (SE). 

Vatnshiti 

Vatnshiti er einn þeirra mæliþátta sem skráður hefur verið frá upphafi verkefnisins. Fyrstu árin var 

vatnshiti mældur með fjölþáttamæli á dýptarsniði í hverri sýnatökuferð, þ.e. fjórum til fimm sinnum á 

ári. Þessu verklagi hefur verið haldið áfram í lítt breyttri mynd til þessa dags, en til viðbótar hefur 

vatnshiti verið mældur með síritandi hitamælum á klukkustundar fresti frá árinu 2010. Mælingar eru 

gerðar á 4, 8, 12, 16, 20, 24, 28, 32, 36 og 40 m dýpi. 

Myndir hér að neðan sýna hitastig á mismunandi dýpum þar sem rautt er heitt og blátt er kalt. Sjá má 

hitastigsferla yfir sumarið, frá maí/júní og fram á haust, október. Á myndunum má fylgja eftir 

hitabreytingum í tíma og rúmi, s.s. hlýnun og kólnun efstu laga vatnsins og hvernig vatnshiti jafnast 

frá yfirborði niður á botn að hausti. Sjá má að mikill munur getur verið milli ára í vatnshita eftir dýpi, 

sem m.a. stjórnast af vindafari og lofthita. 

12–17. mynd. Vatnshiti (°C) á dýptarsniði á stöð 2 á árunum 2010–2015. Mælt með síritandi hitamælum á 4, 8, 

12, 16, 20, 24, 28, 32, 36 og 40 m dýpi. Myndirnar byggja á sólarhringsmeðaltölum á hverju dýpi. 

Fljótlega vaknaði áhugi á að kortleggja hitabreytingar yfirborðslags vatnsins og að afla upplýsinga um 

hitastig undir ís. Í því skyni voru mælingar gerðar á 4, 8, 12 og 40 m dýpi frá 2010–2012 og á 1, 4, 12 

og 40 m dýpi frá 2013. Árið 2012 kom upp bilun og því vantar mælingu á 12 m dýpi. Sjá má á 

mælingum að hitastig í neðri lögunum er nánast það sama yfir veturinn. Mælingarnar gefa mynd af 

árssveiflu vatnshita og þáttum eins og varmaflutningi frá yfirborði og niður á 40 m dýpi sem aftur 

endurspeglar ytri og innri aðstæður svo sem vindafar og hitalagskiptingu vatnsins. 

 

18–23. mynd. Heilsárshitaferlar, annars vegar á 4, 8, 12 og 40 m dýpi 2010–2012 og hins vegar 1, 4, 12 og 40 m 

dýpi 2013–2015. Gögn vantar fyrir veturna 2011–2012 og 2012–2013. Myndirnar byggja á 

sólarhringsmeðaltölum á hverju dýpi. 

Lokaorð 
Niðurstöðurnar sem kynntar eru hér að framan eru dæmi um myndræna framsetningu gagna sem 

orðin eru allnokkur að vöxtum. Gefa þær kost á margs konar framsetningu og samkeyrslu, auk þess 

að gefa möguleika á að rýna í hugsanleg orsakatengsl. Sem dæmi má nefna að vatnshitagögnin ein og 

sér bjóða upp á að skoða áhrif tiltekinna atburða, svo sem storma, á hitabúskap vatnsins, en einnig 

má sjá fyrirbæri eins og innri bylgjuhreyfingar á hitaskilum að sumarlagi. Þá er hægt að fylgja eftir 

breytingum á magni ýmissa lífvera sem í vatninu finnast, bæði í tíma og rúmi. Í vinnslu eru 

niðurstöður vöktunar á murtu en sú úrvinnsla hefur setið á hakanum síðustu ár.  

Niðurstöður þessa verkefnis hljóta að teljast áhugaverðar í augum margra og því er mikilvægt að þær 

séu sem aðgengilegastar. Hvort sem um verður að ræða vefsjá þar sem hægt verður að kalla fram 

umbeðnar upplýsingar eða upplýsingasíður með uppsettum myndum og skýringartexta er mikilvægt 

að formið sé skýrt og aðgengilegt. Ævinlega fer nokkur tími í umsýslu og uppsetningu gagna og því er 

mikilvægt að ákveða sem fyrst hvert stefna beri með framsetninguna. 

